
lIl. OUTRAS DISPOSICIONS
CONSELLERIA DE CULTURA, EDUCACION E ORDENACION UNIVERSITARIA

RESOLUCION do 14 de agosto de 2012, da Direccién Xeral de Educacién,
Formacién Profesional e Innovacion Educativa, pola que se regula o Plan
Proxecta e se establecen as bases para a participacion dos centros docentes
dependentes da Conselleria de Cultura, Educacion e Ordenacion Universitaria.

O artigo 105 da Lei organica 2/2006, do 3 de maio, de educacion, establece que as ad-
ministraciéns educativas favoreceran o recofiecemento do labor do profesorado dos cen-
tros publicos que amose unha especial dedicacion ao centro e a implantacién de plans que
supofan innovacion educativa.

A Conselleria de Cultura, Educacién e Ordenacion Universitaria vén colaborando de
xeito continuado con distintos organismos da Xunta de Galicia para facilitar a integracion
de determinados programas no sistema educativo galego.

As distintas estruturas que presentan estes programas, os diversos protocolos de
desenvolvemento, as variadas metodoloxias que os sustentan e os distintos calendarios
que rexen a sua posta en practica fan imprescindible a adopcién dun sistema de coordina-
cion eficaz que permita optimizar a utilizacion destes recursos educativos.

Tratase, xa que logo, de establecer un marco xeral de colaboracién entre os distintos
departamentos da Xunta de Galicia que dispofien de programas dirixidos aos centros edu-
cativos, de fixar uns criterios metodoldxicos e organizativos comuns, de integrar estes pro-
gramas na planificacion anual dos centros e, ao mesmo tempo, crear unha rede de traballo
colaborativo e recofiecerlle ao profesorado a sua participacion.

Esta resolucién pretende regular mediante o Plan Proxecta estes programas, establecer
as bases para a participacion nel dos centros docentes dependentes da Conselleria de Cul-
tura, Educacion e Ordenacion Universitaria e recofiecer o labor do profesorado participante
nos proxectos de innovacion educativa que se estean a desenvolver no ambito deste plan.

De acordo co anteriormente exposto, esta direccion xeral
DISPON:
Seccion 12 Disposicions xerais
Artigo 1.  Obxecto

Esta resolucion ten por obxecto regular o Plan Proxecta e establecer as bases para a
participacion dos centros docentes dependentes da Conselleria de Cultura, Educacion e
Ordenacion Universitaria.

Artigo 2. Ambito de aplicacién

Poderan participar nesta convocatoria os centros educativos dependentes da Conselle-
ria de Cultura, Educacion e Ordenaciéon Universitaria.

Seccién 22 O Plan Proxecta
Artigo 3. Definicién do plan

O Plan Proxecta é unha iniciativa da Conselleria de Cultura, Educacién e Ordenacién
Universitaria en colaboracion con diferentes organismos da administracién autonémica di-
rixida a fomentar a innovacion educativa nos centros a través de programas que desenvol-
van de xeito paralelo as competencias basicas e a educacion en valores.

Tratase dun plan que busca un avance nas dinamicas de mellora da calidade educativa
favorecendo a innovacion nos propios centros a través de programas externos que leven
a motivacion e ao traballo activo e colaborativo do alumnado e do profesorado implicado.
Para iso, 0 obxectivo central deste plan é construir modelos de mellora mediante proxectos
que tenan un alto potencial de transferibilidade tanto no propio centro en que se orixinan
como no resto da comunidade educativa galega.

Artigo 4. Obxectivos xerais
Con este plan preténdense lograr os seguintes obxectivos:

1. Ofrecer a comunidade educativa galega programas de diferentes ambitos da admi-
nistracion que fomenten a innovacion educativa. Estes programas describense no anexo

desta resolucion.

2. Establecer un marco xeral de colaboracién para presentar todos os programas impli-
cados dun xeito estruturado.

3. Fixar uns criterios metodoldxicos e organizativos comuns dirixidos & creacion de

proxectos de innovaciéon que desenvolvan as competencias e os valores.

4. Establecer unhas pautas comuns en relacion co recofnecemento do traballo do profe-
sorado nestes proxectos.

5. Ofrecer a posibilidade aos centros de integrar dentro da sua planificacién anual e ao
profesorado de incluir dentro das suas programacions aqueles programas que mellor se
adapten as suas caracteristicas especificas.

6. Crear unha rede de traballo colaborativo e interdisciplinar que consiga transformar e
mellorar a practica educativa, transferindo eficazmente as iniciativas innovadoras.

Artigo 5. Eixes e accions do plan

Os eixes do plan son tres:

1. Organizacion.

Este eixe estd marcado por tres acciéns centrais:

a) Sistematizar e actualizar os programas dos distintos organismos (anexo).
b) Difundir o plan a toda a comunidade educativa.

c) Utilizar ferramentas eficaces de xestién do plan.

2. Apoio.

As principais accions deste eixe son:

a) Ofrecer formacion inicial ao profesorado.

b) Establecer un sistema de asesoramento a través das estruturas de formacion perma-
nente do profesorado e da inspeccion educativa.

3. Avaliacién, recofiecemento e transferibilidade.
Neste caso as accidns que se seguiran son:

a) Reconecer a participacion dos centros, das persoas coordinadoras e do profesorado
no plan como actividade de innovacion educativa tras unha avaliacion do traballo realizado.

b) Difundir os mellores proxectos a través das canles dixitais da Conselleria de Cultura,
Educacion e Ordenaciéon Universitaria.

Artigo 6. Lifias estratéxicas do plan
Este plan organizase arredor de tres grandes lifias estratéxicas:
1. Desenvolvemento transversal dos valores basicos para a vida e a convivencia.

Os programas incluidos neste plan tefien en comun o obxectivo de desenvolver a edu-
cacion en valores: a igualdade, a solidariedade, a tolerancia, a vida saudable, o respecto do
ambiente, o desenvolvemento sustentable, a non discriminacion, a resolucion pacifica de con-
flitos ou 0 consumo responsable, entre outros moitos valores que se desenvolveran nas aulas.

2. Desenvolvemento das competencias.

O desenvolvemento das competencias € fundamental na organizacion curricular tanto
do ensino obrigatorio como da educacién infantil, do bacharelato e da formacion profesio-
nal. De xeito destacado, a educacion infantil, a primaria e a secundaria obrigatoria fan do
desenvolvemento das competencias basicas unha das lifias centrais de accion. Os curricu-
los destes niveis educativos incluen as seguintes competencias basicas:

1) Competencia en comunicacioén linguistica.
2) Competencia matematica.
3) Competencia no cofiecemento e na interaccion co mundo fisico.
4) Tratamento da informacion e competencia dixital.
5) Competencia social e cidada.
6) Competencia cultural e artistica.
7) Competencia para aprender a aprender.
8) Autonomia e iniciativa persoal.
3. Utilizacién de estratexias metodoldxicas comuns.

A terceira lifa estratéxica € o fomento de estratexias metodoldxicas comuns a todos
aqueles programas que participen no Plan Proxecta. Unha proposta metodoldxica que se

basea en dinamicas activas, colaborativas e centradas na experiencia proxima do alum-
nado e que leva ao desenvolvemento de valores desde unha crecente posicién critica e
auténoma partindo dos seus intereses, das suas experiencias e dos seus cofiecementos
previos. Deste xeito, as actividades levadas a cabo por cada programa no centro organiza-
ranse conformando un proxecto que se integrara na sua programacion xeral anual.

Artigo 7. Profesorado patrticipante

Nos proxectos realizados nos centros deberan participar, como minimo, unha persoa
coordinadora e un profesor ou unha profesora dunha disciplina ou dun nivel educativo dife-
rente, podéndose estender ao resto do profesorado do centro e/ou a profesorado doutros
centros.

Secciéon 32 Proceso de solicitude e seleccion dos proxectos
Artigo 8. Proceso e prazo de solicitude

1. Para participar nesta convocatoria as persoas responsables da direccion dos centros
educativos poderan solicitar os programas listados no anexo a esta resolucién mediante
a solicitude accesible na aplicacién Plan Proxecta (http://www.edu.xunta.es/planproxecta),
aloxada na epigrafe Servizos do Portal Educativo da Conselleria de Cultura, Educacién e
Ordenacion Universitaria (http://www.edu.xunta.es/web/services). A solicitude podera reali-
zarse no prazo dun mes contado a partir do dia seguinte ao da publicacién desta resolucion
no Diario Oficial de Galicia.

2. As institucions responsables dos distintos programas educativos incluidos no Plan
Proxecta faran a seleccién dos centros educativos participantes.

3. A comision de seleccién, atendendo ao disposto no artigo 9, valorara e validara a se-
leccion de centros realizada polas institucions correspondentes. As listaxes provisorias de cen-
tros seleccionados resultantes seran publicadas no Portal Educativo http://www.edu.xunta.es/
web e notificadas as persoas responsables da direccién dos centros a través da aplicacion
telematica Plan Proxecta.

4. Unha vez rematado o prazo de reclamacions especificado no artigo 10 e confirmada
e comunicada a sua seleccidon nun ou en varios dos programas ofrecidos no Plan Proxecta,
as persoas responsables da direccion dos centros educativos consignaran os datos da/s
persoa/s coordinadora/s e do profesorado participante en cada un dos programas no formu-
lario de alta accesible na aplicacion Plan Proxecta (http://www.edu.xunta.es/planproxecta),

aloxada na epigrafe Servizos do Portal Educativo da Conselleria de Cultura, Educacién e
Ordenacion Universitaria (http://www.edu.xunta.es/web/services). Neste mesmo formula-
rio, e no prazo que se lles indique na comunicaciéon de admision, confirmarase o compromi-
so do centro de levar a cabo o/s proxecto/s educativo/s correspondente/s a cada programa
e incluirase unha breve descricidon da/s actuacién/s que se levaran a cabo no centro.

Artigo 9. Comisioén de seleccion

1. Baixo a presidencia da persoa titular da Subdireccién Xeral de Ordenacion, Innova-
cion Educativa e Formacion do Profesorado constituirase unha comisién de seleccion que
se encargara de valorar as solicitudes.

2. A comisién estara integrada pola persoa titular da xefatura do Servizo de Ordenacion,
Innovacion e Orientacién Educativa, por unha persoa asesora da Direccion Xeral de Educa-
cion, Formacion Profesional e Innovacion Educativa, que realizara as funcions de secretaria,
e polas persoas responsables de cada un dos programas que participan no Plan Proxecta.

3. A comision podera dispofier a constitucion de comisions técnicas, compostas por
persoas asesoras da Direccidon Xeral de Educacién, Formacion Profesional e Innovacion
Educativa e das outras institucidns participantes, para efectos de elaboracion de informes
sobre os programas de actuacién presentados.

Artigo 10. Resolucion

1. Unha vez rematado o proceso de seleccion das solicitudes, a comision fara publica
a resolucién provisoria, que se difundira no Portal Educativo http://www.edu.xunta.es/web

2. A exposicién abrird un prazo de dez dias naturais para efectuar reclamacions ou
renuncias. Transcorrido este prazo, unha vez estudadas e, se € o caso, atendidas as men-
cionadas reclamacions e renuncias, a comisién seleccionadora elevara a proposta defini-
tiva a persoa titular da Direccién Xeral de Educacién, Formaciéon Profesional e Innovacion
Educativa, que resolvera a relacion final dos centros seleccionados.

3. A resolucion definitiva dos centros seleccionados publicarase no Portal Educativo
http://www.edu.xunta.es/web e no Diario Oficial de Galicia. Transcorrido o prazo de seis
meses sen que se lle notificase a resolucion expresa, o solicitante podera entender desesti-
mada a sua solicitude, nos termos previstos na Lei 30/1992, do 26 de novembro, de réxime
xuridico das administracions publicas e do procedemento administrativo comun.

4. Contra esta resolucion poderan interpofier recurso de alzada ante a persoa titular da
Conselleria de Cultura, Educacién e Ordenacion Universitaria, no prazo dun mes contado
a partir do dia seguinte ao da publicacion no Diario Oficial de Galicia, de acordo co dis-
posto nos artigos 107.1, 114 e 115 da Lei 30/1992, do 26 de novembro, de réxime xuridico
das administracions publicas e do procedemento administrativo comun ou, directamente,
recurso contencioso-administrativo, no prazo de dous meses, ante o Tribunal Superior de
Xustiza de Galicia conforme os artigos 10, 14 e 46.1° da Lei 29/1998, do 13 de xullo, regu-
ladora da xurisdicion contencioso-administrativa.

Seccién 42 Seguimento, avaliacion e certificacion
Artigo 11.  Seguimento e avaliacion dos proxectos

1. O equipo directivo do centro supervisard o desenvolvemento dos proxectos e dara
conta aos érganos de participacién e goberno, aos pais, nais ou titores/as legais, asi como
as instituciéns que participan no/s programar/s.

2. Ainspeccion educativa realizara, ao longo de cada curso académico, o seguimento e
a avaliacion das diferentes actuacioéns previstas nos programas, e informara periodicamen-
te 4 Conselleria de Cultura, Educacion e Ordenacion Universitaria.

3. A avaliacion do/s proxecto/s realizada polo centro educativo para cada curso acadé-
mico incorporarase 4 memoria anual do centro.

Artigo 12. Certificacién de participacion

A Conselleria de Cultura, Educacion e Ordenacion Universitaria certificara, segundo
a normativa vixente, a participacion do profesorado nos programas, como actividades de
innovacién educativa e reconecera e difundira, se procede, as boas practicas derivadas da
aplicacion dos programas en funcion dos resultados do seu seguimento e avaliacion.

Artigo 13. Entrada en vigor

Esta resolucion entrara en vigor o dia seguinte ao da sua publicacion no Diario Oficial
de Galicia.

Santiago de Compostela, 14 de agosto de 2012

Manuel Corredoira Lépez
Director xeral de Educacion, Formacion Profesional e Innovacion Educativa

